
Tecnoloxía 4º de ESO
1. Contextualización e introdución

A tecnoloxía desenvolve un papel fundamental na sociedade actual, porque proporciona un conxunto de coñecementos e de técnicas que permiten
satisfacer as necesidades individuais e colectivas. Neste sentido, a tecnoloxía proporciónalle ao currículo a capacidade de analizar e redeseñar a
relación entre dispositivos tecnolóxicos e necesidades sociais, ámbito no que a innovación e a condición de inmediato que lle son propias dotan esta
materia dunha grande relevancia educativa.  Na resolución de problemas tecnolóxicos conxúganse, ademais da innovación,  elementos como o
traballo  en  equipo  ou  o  carácter  emprendedor,  que  son  imprescindibles  para  formar  unha  cidadanía  autónoma  e  competente.  Ademais,  o
coñecemento da tecnoloxía proporciona unha imprescindible perspectiva científico-tecnolóxica sobre a necesidade de construír unha sociedade
sustentable formada por unha cidadanía crítica con respecto ao que acontece arredor.

A materia de Tecnoloxía trata de lograr os seus fins abordando un amplo conxunto de temas no cuarto curso de educación secundaria obrigatoria. O
bloque de "Tecnoloxías da información e da comunicación" desenvolve os aspectos relativos á comunicación con fíos e sen eles, e ao tratamento, a
almacenaxe e a transmisión da información. O bloque de "Instalacións en vivendas" presenta os tipos de instalacións, os seus compoñentes, o seu
funcionamento e os hábitos de consumo para o aforro enerxético. O bloque de "Electrónica" é imprescindible nun contexto tecnolóxico que avanza a
grande velocidade debido ao uso de dispositivos electrónicos cada vez maior. O titulado "Control e robótica" presenta análises e montaxes sinxelas
de sistemas automáticos onde, a partir da información das condicións do contorno, un dispositivo sexa capaz de producir (ou simular) as actuacións
programadas. O bloque de "Pneumática e hidráulica" desenvolve os compoñentes e os tipos de circuítos pneumáticos e hidráulicos, intimamente
relacionados cos bloques de control e electrónica. E finalmente, no bloque de "Tecnoloxía e sociedade" trátase de reflexionar sobre os avances
tecnolóxicos ao longo da historia, e sobre as súas consecuencias.

No  conxunto  dos  bloques  desta  materia,  en  resumo,  intégranse  coñecementos  de  carácter  matemático  e  científico,  polo  que  un  enfoque
interdisciplinar favorecerá a conexión con outras materias e mesmo con diversos temas de actualidade. 

Desde o punto de vista metodolóxico,  o ensino desta materia require que se realicen proxectos nos que se traballe en equipo para resolver
problemas tecnolóxicos que permitan explorar e formalizar o deseño, a produción, a avaliación ou a mellora de produtos relevantes desde o punto de
vista tecnolóxico e social. Trátase de aprender a identificar e a seleccionar solucións aos problemas técnicos, a realizar cálculos e estimacións, e a
planificar a realización de actividades de deseño, de montaxe e de verificación das características dos prototipos, contextos de aprendizaxe nos que
son importantes a iniciativa, a colaboración e o respecto polas normas de seguridade, e nos que as tecnoloxías da información e da comunicación
son ferramentas imprescindibles para a procura de información, para a elaboración de documentos ou de planos, para a realización de simulacións e
de cálculos técnicos e económicos, e para a presentación ou a publicación de resultados.

No ensino da tecnoloxía resulta, xa que logo, adecuado reflexionar e traballar en grupo procurando solucións a problemas nos que se poidan aplicar
os coñecementos adquiridos, e buscar información adicional, se se require, para fomentar o espírito emprendedor. 

A contribución  da  materia  de  Tecnoloxía  ao  desenvolvemento  das  competencias  clave  dependerá  en  grande  medida  do  tipo  de  actividades
seleccionadas, é dicir, da metodoloxía empregada. Neste sentido, a comunicación lingüística desenvolverase na medida en que o alumnado adquira
e utilice adecuadamente vocabulario tecnolóxico, elabore informes técnicos, explique conceptos ou elabore e expoña información. A competencia
matemática e as competencias básicas en ciencia e tecnoloxía, competencias específicas desta materia, poden alcanzarse calculando magnitudes e
parámetros, e aplicando técnicas de medición e de análise gráfica no contexto do proceso de resolución técnica de problemas, ou construíndo
obxectos e verificando o seu funcionamento, competencias que tamén se favorecen utilizando ferramentas e máquinas, analizando procesos e
sistemas  tecnolóxicos  ou  mediante  a  análise  e  a  valoración  das  repercusións  ambientais  da  actividade  tecnolóxica.  A competencia  dixital
desenvolverase co emprego constante das tecnoloxías da información e da comunicación para procurar e almacenar información, para obter e
presentar datos e para simular circuítos, sistemas e procesos tecnolóxicos, ou para controlar e programar sistemas automáticos.

Para que o alumnado poida aprender a aprender, as actividades deben permitir que tome decisións cun certo grao de autonomía, que organice o
proceso  da  propia  aprendizaxe  e  que  aplique  o  aprendido  a  situacións  cotiás  das  que  poida  avaliar  os  resultados.  Da  mesma  forma,  as
competencias sociais e cívicas alcanzarase procurando que o alumnado traballe en equipo, interactúe con outras persoas e outros grupos de forma
democrática e respecte a diversidade e as normas, e tamén mediante a análise da interacción entre o desenvolvemento tecnolóxico e os cambios
socioeconómicos e culturais que produce.

O sentido de iniciativa e espírito emprendedor conséguese nesta materia a través do deseño, a planificación e a xestión de proxectos tecnolóxicos,
ao transformar as ideas propias en dispositivos, circuítos ou sistemas. E a conciencia e as expresións culturais reflíctense na análise da influencia
dos fitos tecnolóxicos nas distintas culturas e no seu desenvolvemento e progreso.

En función da vixencia e da utilidade dos aspectos que trata a tecnoloxía, esta materia ofrece, sen dúbida, un inmenso potencial para axudar a
comprender o contexto social e tecnolóxico, e para desenvolver un conxunto de competencias relacionadas tanto co contexto profesional como coa
participación cidadá e co desenvolvemento persoal.

2. Contribución da materia ao desenvolvemento das competencias clave

O Decreto 86/2015 establece as seguintes competencias clave do currículo:

• Comunicación lingüística (CCL)
• Competencia matemática e competencias básicas en ciencia e tecnoloxía (CMCCT)
• Competencia dixital (CD)
• Aprender a aprender (CAA)
• Competencias sociais e cívicas (CSC)
• Sentido de iniciativa e espírito emprendedor (CSIEE)
• Conciencia e expresións culturais (CCEC)

A contribución da materia ao desenvolvemento de cada unha das competencias clave pode entenderse a través da relación entre estas e os
estándares de aprendizaxe avaliables, tal e como se recolle na seguinte táboa:

Obxectivos Contidos Criterios de avaliación Estándares de aprendizaxe Competencias
clave

Bloque 1. Tecnoloxías da información e da comunicación

e
h
o

B1.1.  Elementos  e  dispositivos  de
comunicación con fíos e sen eles.

B1.2. Tipoloxía de redes.

B1.1. Analizar os elementos e os sistemas
que configuran a comunicación con fíos e
sen eles.

TEB1.1.1.  Describe  os  elementos  e  os
sistemas fundamentais que se utilizan na
comunicación con fíos e sen eles.

CCL
CMCCT 
CD

TEB1.1.2.  Describe  as  formas  de
conexión  na  comunicación  entre
dispositivos dixitais.

CCL
CMCCT
CD

b
e
f
h
o

B1.3.  Publicación  e  intercambio  de
información en medios dixitais.

B1.2. Acceder a servizos de intercambio e
publicación  de  información  dixital  con
criterios de seguridade e uso responsable.

TEB1.2.1. Localiza, intercambia e publica
información  a  través  de  internet
empregando  servizos  de  localización,
comunicación  intergrupal  e  xestores  de
transmisión de son, imaxe e datos.

CD
CAA
CSIEE

TEB1.2.2.  Coñece  as  medidas  de
seguridade  aplicables  a  cada  situación
de risco.

CD
CSC

b
e
f

B1.4. Conceptos básicos e introdución ás
linguaxes de programación.

B1.3.  Elaborar  programas  informáticos
sinxelos.

TEB1.3.1.  Desenvolve  un  programa
informático  sinxelo  para  resolver
problemas,  utilizando  unha  linguaxe  de
programación.

CMCCT
CAA
CSIEE
CD

b
e
f

B1.5.  Uso  de  computadores  e  outros
sistemas de intercambio de información.

B1.4. Utilizar equipamentos informáticos. TEB1.4.1.  Utiliza  o  computador  como
ferramenta  de  adquisición  e
interpretación  de  datos,  e  como
realimentación  doutros  procesos  cos
datos obtidos.

CMCCT 
CD
CAA

Obxectivos Contidos Criterios de avaliación Estándares de aprendizaxe Competencias
clave

Bloque 2. Instalacións en vivendas
f
g

B2.1.  Instalacións  características:
eléctrica,  de  auga  sanitaria  e  de
saneamento.
B2.2.  Outras  instalacións:  calefacción,
gas, aire acondicionado e domótica.

B2.1.  Describir  os  elementos  que
compoñen as instalacións dunha vivenda
e as normas que regulan o seu deseño e
a súa utilización. 

TEB2.1.1.  Diferencia  as  instalacións
típicas nunha vivenda.

CMCCT
CAA

TEB2.1.2.  Describe  os  elementos  que
compoñen  as  instalacións  dunha
vivenda.

CCL
CMCCT

b
e
f
g

B2.3.  Normativa,  simboloxía,  análise  e
montaxe de instalacións básicas.
B2.4.  Aforro  enerxético  nunha  vivenda.
Arquitectura bioclimática.

B2.2.  Realizar  deseños  sinxelos
empregando a simboloxía axeitada.

TEB2.2.1.  Interpreta  e  manexa
simboloxía  de  instalacións  eléctricas,
calefacción,  subministración  de  auga  e
saneamento, aire acondicionado e gas.

CMCCT
CAA

TEB2.2.2.  Deseña  con  axuda  de
software  unha  instalación  para  unha
vivenda  tipo  con  criterios  de  eficiencia
enerxética. 

CMCC
CD
CSC
CSIEE

b
g
f
m

B2.3.  Normativa,  simboloxía,  análise  e
montaxe de instalacións básicas.
B2.4.  Aforro  enerxético  nunha  vivenda.
Arquitectura bioclimática.

B2.3.  Experimentar  coa  montaxe  de
circuítos básicos e valorar  as condicións
que contribúen ao aforro enerxético.

TEB2.3.1.  Realiza  montaxes  sinxelos  e
experimenta  e  analiza  o  seu
funcionamento.

CMCCT
CAA
CSIEE

a
g
h
m

B2.4.  Aforro  enerxético  nunha  vivenda.
Arquitectura bioclimática.

B2.4.  Avaliar  a  contribución  da
arquitectura  da  vivenda,  das  súas
instalacións e dos hábitos de consumo ao
aforro enerxético.

TEB2.4.1.  Propón medidas  de redución
do consumo enerxético dunha vivenda.

CAA
CSC 
CSIEE

Bloque 3. Electrónica
f
g
h
o

B3.1. Electrónica analóxica.
B3.2. Compoñentes básicos.
B3.3.  Simboloxía  e  análise  de  circuítos
elementais.

B3.1. Analizar e describir o funcionamento
e a aplicación dun circuíto electrónico e os
seus compoñentes elementais.

TEB3.1.1. Describe o funcionamento dun
circuíto  electrónico  formado  por
compoñentes elementais.

CCL
CMCCT

TEB3.1.2. Explica as características e as
funcións  de  compoñentes  básicos:
resistor, condensador, díodo e transistor.

CCL
CMCCT

Obxectivos Contidos Criterios de avaliación Estándares de aprendizaxe Competencias
clave

e
f

B3.3.  Simboloxía  e  análise  de  circuítos
elementais.
B3.4. Uso de simuladores para analizar o
comportamento  dos  circuítos
electrónicos.

B3.2. Empregar simuladores que faciliten
o  deseño  e  permitan  a  práctica  coa
simboloxía normalizada.

TEB3.2.1.  Emprega simuladores  para  o
deseño  e  a  análise  de  circuítos
analóxicos básicos, utilizando simboloxía
axeitada.

CD
CMCCT
CAA
CSIEE

b
f
g

B3.5. Montaxe de circuítos sinxelos. B3.3.  Experimentar  coa  montaxe  de
circuítos  elementais  e  aplicalos  no
proceso tecnolóxico.

TEB3.3.1. Realiza a montaxe de circuítos
electrónicos  básicos  deseñados
previamente. 

CMCCT

f
g

B3.6. Electrónica dixital.
B3.7.  Aplicación da álxebra de Boole  a
problemas tecnolóxicos básicos.

B3.4.  Realizar  operacións  lóxicas
empregando  a  álxebra  de  Boole  na
resolución  de  problemas  tecnolóxicos
sinxelos.

TEB3.4.1.  Realiza  operacións  lóxicas
empregando a álxebra de Boole.

CMCCT

TEB3.4.2. Relaciona formulacións lóxicas
con procesos técnicos.

CMCCT
CSIEE
CAA

f
g

B3.8. Portas lóxicas. B3.5.  Resolver  mediante  portas  lóxicas
problemas tecnolóxicos sinxelos.

TEB3.5.1.  Resolve  mediante  portas
lóxicas problemas tecnolóxicos sinxelos.

CMCCT
CSIEE
CAA

Bloque 4. Control e robótica 
f
g

B4.1.  Sistemas  automáticos;
compoñentes  característicos  de
dispositivos de control.

B4.1.  Analizar  sistemas  automáticos  e
describir os seus compoñentes

TEB4.1.1. Describe os compoñentes dos
sistemas automáticos.

CCL
CMCCT

TEB4.1.2.  Analiza  o  funcionamento  de
automatismos  en  dispositivos  técnicos
habituais, diferenciando entre lazo aberto
e pechado.

CMCCT
CAA

f
g

B4.2. Deseño e construción de robots. 
B4.3. Graos de liberdade.
B4.4. Características técnicas.

B4.2. Montar automatismos sinxelos. TEB4.2.1.  Representa  e  monta
automatismos sinxelos.

CMCCT
CAA

Obxectivos Contidos Criterios de avaliación Estándares de aprendizaxe Competencias
clave

e
g

B4.5.  O computador como elemento de
programación e control.
B4.6.  Linguaxes  básicas  de
programación.
B4.7.  Aplicación  de  tarxetas
controladoras  na  experimentación  con
prototipos deseñados.

B4.3.  Desenvolver  un  programa  para
controlar  un  sistema  automático  ou  un
robot  e  o  seu  funcionamento  de  forma
autónoma.

TEB4.3.1. Desenvolve un programa para
controlar  un  sistema  automático  ou  un
robot  que  funcione  de  forma  autónoma
en función da realimentación que recibe
do contorno.

CMCCT
CD
CAA
CSIEE

Bloque 5. Pneumática e hidráulica
f
h
o

B5.1.  Análise de sistemas hidráulicos e
pneumáticos.
B5.2. Compoñentes.

B5.1.  Coñecer  as  principais  aplicacións
das tecnoloxías hidráulica e pneumática.

TEB5.1.1.  Describe  as  principais
aplicacións  das  tecnoloxías hidráulica  e
pneumática.

CCL
CMCCT

f
h
o

B5.3.  Principios  físicos  de
funcionamento.

B5.2.  Identificar  e  describir  as
características  e  o  funcionamento  deste
tipo de sistemas.

TEB5.2.1.  Identifica  e  describe  as
características e o funcionamento deste
tipo de sistemas.

CCL
CMCCT

f B5.4. Simboloxía. B5.3.  Coñecer  e  manexar  con  soltura  a
simboloxía  necesaria  para  representar
circuítos.

TEB5.3.1.  Emprega  a  simboloxía  e  a
nomenclatura  para  representar  circuítos
que resolvan un problema tecnolóxico.

CMCCT
CAA
CSIEE

e
g

B5.5. Uso de simuladores no deseño de
circuítos básicos.
B5.6. Aplicación en sistemas industriais.

B5.4.  Experimentar  con  dispositivos
pneumáticos ou simuladores informáticos.

TEB5.4.1. Realiza montaxes de circuítos
sinxelos pneumáticos ou hidráulicos con
compoñentes  reais  ou  mediante
simulación.

CMCCT
CD
CAA
CSIEE

Bloque 6. Tecnoloxía e sociedade
g
m

B6.1. O desenvolvemento tecnolóxico ao
longo da historia.

B6.1. Coñecer a evolución tecnolóxica ao
longo da historia. 

TEB6.1.1.  Identifica  os  cambios
tecnolóxicos  máis  importantes  que  se
produciron  ao  longo  da  historia  da
humanidade.

CMCCT
CAA
CCEC
CSC

l
n

B6.2.  Análise da evolución de obxectos
técnicos  e  tecnolóxicos.  Importancia  da
normalización nos produtos industriais.

B6.2.  Analizar  obxectos  técnicos  e
tecnolóxicos  mediante  a  análise  de
obxectos.

TEB6.2.1. Analiza obxectos técnicos e a
súa relación co contorno, interpretando a
súa  función  histórica  e  a  evolución
tecnolóxica.

CMCCT
CAA
CSC
CCEC

Obxectivos Contidos Criterios de avaliación Estándares de aprendizaxe Competencias
clave

a
f
l
n

B6.3. Aproveitamento de materias primas
e recursos naturais.
B6.4.  Adquisición  de  hábitos  que
potencien  o  desenvolvemento
sustentable.

B6.3. Valorar a repercusión da tecnoloxía
no día a día.

TEB6.3.1. Elabora xuízos de valor fronte
ao desenvolvemento tecnolóxico a partir
da  análise  de  obxectos,  relacionado
inventos  e  descubertas  co  contexto  en
que se desenvolven.

CCL 
CMCCT
CSC
CCEC

TEB6.3.2.  Interpreta  as  modificacións
tecnolóxicas,  económicas  e  sociais  en
cada  período  histórico,  axudándose  de
documentación escrita e dixital.

§ CCL
§ CMCCT
§ CD
CAA
CSC
CCEC

3. Obxectivos

A impartición desta materia contribuirá principalmente a acadar os seguintes obxectivos da etapa:

a)  Asumir  responsablemente  os seus deberes,  coñecer  e exercer  os  seus dereitos no respecto  ás  demais  persoas,  practicar  a  tolerancia,  a
cooperación e a solidariedade entre as persoas e os grupos, exercitarse no diálogo, afianzando os dereitos humanos e a igualdade de trato e de
oportunidades entre mulleres e homes, como valores comúns dunha sociedade plural, e prepararse para o exercicio da cidadanía democrática.

b) Desenvolver e consolidar hábitos de disciplina, estudo e traballo individual e en equipo, como condición necesaria para unha realización eficaz
das tarefas da aprendizaxe e como medio de desenvolvemento persoal.

c) Valorar e respectar a diferenza de sexos e a igualdade de dereitos e oportunidades entre eles. Rexeitar a discriminación das persoas por razón de
sexo ou por calquera outra condición ou circunstancia persoal  ou social.  Rexeitar  os estereotipos que supoñan discriminación entre homes e
mulleres, así como calquera manifestación de violencia contra a muller.

d) Fortalecer as súas capacidades afectivas en todos os ámbitos da personalidade e nas súas relacións coas demais persoas, así como rexeitar a
violencia, os prexuízos de calquera tipo e os comportamentos sexistas, e resolver pacificamente os conflitos.

e) Desenvolver destrezas básicas na utilización das fontes de información, para adquirir novos coñecementos con sentido crítico. Adquirir unha
preparación básica no campo das tecnoloxías, especialmente as da información e a comunicación.

f) Concibir o coñecemento científico como un saber integrado, que se estrutura en materias, así como coñecer e aplicar os métodos para identificar
os problemas en diversos campos do coñecemento e da experiencia.

g) Desenvolver o espírito emprendedor e a confianza en si  mesmo, a participación, o sentido crítico, a iniciativa persoal e a capacidade para
aprender a aprender, planificar, tomar decisións e asumir responsabilidades.

h) Comprender e expresar con corrección, oralmente e por escrito, na lingua galega e na lingua castelá, textos e mensaxes complexas, e iniciarse no
coñecemento, na lectura e no estudo da literatura.

l) Coñecer, valorar e respectar os aspectos básicos da cultura e da historia propias e das outras persoas, así como o patrimonio artístico e cultural.
Coñecer mulleres e homes  que realizaran achegas importantes á cultura e á sociedade galega, ou a outras culturas do mundo.

m) Coñecer e aceptar o funcionamento do propio corpo e o das outras persoas, respectar as diferenzas, afianzar os hábitos de coidado e saúde
corporais, e incorporar a educación física e a práctica do deporte para favorecer o desenvolvemento persoal e social. Coñecer e valorar a dimensión
humana da sexualidade en toda a súa diversidade. Valorar criticamente os hábitos sociais relacionados coa saúde, o consumo, o coidado dos seres
vivos e o medio ambiente, contribuíndo á súa conservación e á súa mellora.

4. Temporalización, grao mínimo de consecución e procedementos e instrumentos de avaliación para cada estándar de aprendizaxe

BLOQUE
ESTÁNDAR DE APRENDIZAXE

AVALIABLE
TEMPORIZACIÓN GRAO MÍNIMO DE CONSECUCIÓN

PROCEDEMENTOS E
INSTRUMENTOS DE AVALIACIÓN

1 TEB1.1.1.  Describe  os  elementos  e
os  sistemas  fundamentais  que  se
utilizan  na  comunicación  con  fíos  e
sen eles.

3ª Avaliación. Describe  os  aspectos  básicos  dos
sistemas fundamentais de comunicación
alámbrica e inalámbrica.

Probas escritas.

TEB1.1.2.  Describe  as  formas  de
conexión  na  comunicación  entre
dispositivos dixitais.

3ª Avaliación. Sinala os aspectos básicos das formas
de  conexión  na  comunicación  entre
dispositivos dixitais.

Probas escritas.

TEB1.2.1.  Localiza,  intercambia  e
publica  información  a  través  de
internet  empregando  servizos  de
localización, comunicación intergrupal
e  xestores  de  transmisión  de  son,
imaxe e datos.

3ª Avaliación. Busca, intercambia e publica información
en internet.

Prácticas nos ordenadores da aula-taller.

TEB1.2.2.  Coñece  as  medidas  de
seguridade  aplicables  a  cada
situación de risco.

3ª Avaliación. Aplica  medidas  de  seguridade  ás
situacións máis graves de risco.

Probas escritas.
Prácticas nos ordenadores da aula-taller.

BLOQUE
ESTÁNDAR DE APRENDIZAXE

AVALIABLE
TEMPORIZACIÓN GRAO MÍNIMO DE CONSECUCIÓN

PROCEDEMENTOS E
INSTRUMENTOS DE AVALIACIÓN

TEB1.3.1.  Desenvolve  un  programa
informático  sinxelo  para  resolver
problemas,  utilizando  unha  linguaxe
de programación.

3ª Avaliación. Realiza un programa informático sinxelo
en linguaxe C.

Probas escritas.
Prácticas nos ordenadores da aula-taller.

TEB1.4.1. Utiliza o computador como
ferramenta  de  adquisición  e
interpretación  de  datos,  e  como
realimentación  doutros  procesos cos
datos obtidos.

3ª Avaliación. Usa  o  computador  nunha  actividade
como  ferramenta  de  adquisición  e
interpretación de datos.

Prácticas nos ordenadores da aula-taller.

2

TEB2.1.1.  Diferencia  as  instalacións
típicas nunha vivenda.

3ª Avaliación. Recoñece as instalacións típicas dunha
vivenda sinxela.

Probas escritas.

TEB2.1.2. Describe os elementos que
compoñen  as  instalacións  dunha
vivenda.

3ª Avaliación. Identifica  os  elementos  fundamentais
das instalacións dunha vivenda.

Probas escritas.

TEB2.2.1.  Interpreta  e  manexa
simboloxía de instalacións eléctricas,
calefacción,  subministración de auga
e saneamento,  aire  acondicionado e
gas.

3ª Avaliación. Identifica  e  manexa  a  simboloxía  dos
elementos fundamentais de instalacións
eléctricas,  calefacción,
subministración  de  auga  e
saneamento,  aire  acondicionado  e
gas.

Probas escritas.
Prácticas nos ordenadores da aula-taller.

TEB2.2.2.  Deseña  con  axuda  de
software  unha instalación  para  unha
vivenda tipo con criterios de eficiencia
enerxética. 

3ª Avaliación. Deseña co computador unha instalación
eléctrica para unha vivenda  pequena.

Prácticas nos ordenadores da aula-taller.

TEB2.3.1. Realiza montaxes sinxelos
e  experimenta  e  analiza  o  seu
funcionamento.

3ª Avaliación. Monta un circuito eléctrico sinxelo dunha
instalación eléctrica en vivendas.

Prácticas de montaxe na aula-taller.

TEB2.4.1.  Propón  medidas  de
redución  do  consumo  enerxético
dunha vivenda.

3ª Avaliación. Sinala  as  medidas  fundamentais  de
redución do consumo enerxético dunha
vivenda.

Probas escritas.

BLOQUE
ESTÁNDAR DE APRENDIZAXE

AVALIABLE
TEMPORIZACIÓN GRAO MÍNIMO DE CONSECUCIÓN

PROCEDEMENTOS E
INSTRUMENTOS DE AVALIACIÓN

3

TEB3.1.1.  Describe  o  funcionamento
dun  circuíto  electrónico  formado  por
compoñentes elementais.

1ª Avaliación. Explica de  xeito  xeral  o  funcionamento
de circuítos electrónicos básicos.

Probas escritas. 
Exercicios na aula-taller.

TEB3.1.2. Explica as características e
as funcións de compoñentes básicos:
resistor,  condensador,  díodo  e
transistor.

1ª Avaliación. Explica de xeito básico as características
e  as  funcións  do  resistor,  condesador,
díodo e transistor.

Probas escritas.
Exercicios na aula-taller.

TEB3.2.1. Emprega simuladores para
o  deseño  e  a  análise  de  circuítos
analóxicos  básicos,  utilizando
simboloxía axeitada.

1ª Avaliación. Simula  co  computador  circuítos
analóxicos  básicos  e  interpreta  o  seu
funcionamento.

Prácticas nos ordenadores da aula-taller.

TEB3.3.1.  Realiza  a  montaxe  de
circuítos  electrónicos  básicos
deseñados previamente. 

1ª Avaliación. Deseña e monta nunha placa de proba
circuítos analóxicos e dixitais básicos.

Prácticas de montaxe na aula-taller.
Deseño  e  fabricación  dun  proxecto  de
control na aula-taller.

TEB3.4.1. Realiza operacións lóxicas
empregando a álxebra de Boole.

1ª Avaliación. Realiza  exercicios  de  lóxica  sinxelos
utilizando a álxebra de Boole.

Probas escritas.
Exercicios na aula-taller.

TEB3.4.2.  Relaciona  formulacións
lóxicas con procesos técnicos.

1ª Avaliación. Aplica a formulación lóxica en procesos
técnicos sinxelos.

Probas escritas.
Exercicios na aula-taller.

TEB3.5.1.  Resolve  mediante  portas
lóxicas  problemas  tecnolóxicos
sinxelos.

1ª Avaliación. Deseña con portas lóxicas minimizando
co  diagrama  de  Karnaugh  problemas
tecnolóxicos sinxelos.

Probas escritas
Prácticas de montaxe na aula-taller.

4 TEB4.1.1.  Describe  os  compoñentes
dos sistemas automáticos.

2ª Avaliación. Nomea  os  principais  compoñentes  dos
sistemas automáticos.

Probas escritas.

TEB4.1.2. Analiza o funcionamento de
automatismos en dispositivos técnicos
habituais,  diferenciando  entre  lazo
aberto e pechado.

2ª Avaliación. Diferencia un sistema de control en lazo
aberto dun en lazo pechado.

Probas escritas.
Exercicios na aula-taller.

TEB4.2.1.  Representa  e  monta
automatismos sinxelos.

1ª-2ª Avaliación. Deseña  e  fabrica  un  automatismo
básico.

Probas escritas.
Deseño  e  fabricación  dun  proxecto  de
control na aula-taller.

BLOQUE
ESTÁNDAR DE APRENDIZAXE

AVALIABLE
TEMPORIZACIÓN GRAO MÍNIMO DE CONSECUCIÓN

PROCEDEMENTOS E
INSTRUMENTOS DE AVALIACIÓN

TEB4.3.1.  Desenvolve  un  programa
para controlar un sistema automático
ou  un  robot  que  funcione  de  forma
autónoma  en  función  da
realimentación  que  recibe  do
contorno.

2ª Avaliación. Desenvolve  un  programa  sinxelo  co
software  S4A ou  similar  para  controlar
un sistema automático ou un robot que
funcione de forma autónoma en función
da información que recibe do exterior.

Probas escritas.
Prácticas nos ordenadores da aula-taller.

5

TEB5.1.1.  Describe  as  principais
aplicacións das tecnoloxías hidráulica
e pneumática.

2ª Avaliación. Relaciona  algunhas  aplicacións  das
tecnoloxías hidráulica e pneumática.

Probas escritas.

TEB5.2.1.  Identifica  e  describe  as
características  e  o  funcionamento
deste tipo de sistemas.

2ª Avaliación. Identifica  os  principais  elementos  das
tecnoloxías  hidráulica  e  pneumática  e
describe  o  funcionamento  de  sistemas
sinxelos  nos  que  se  usan  ditas
tecnoloxías.

Probas escritas.
Exercicios na aula-taller.

TEB5.3.1. Emprega a simboloxía e a
nomenclatura  para  representar
circuítos  que  resolvan  un  problema
tecnolóxico.

2ª Avaliación. Debuxa  esquemas  pneumáticos  ou
hidráulicos  que  resolvan  problemas
tecnolóxicos sinxelos e nomea os seus
elementos. 

Probas escritas.
Exercicios na aula-taller.

TEB5.4.1.  Realiza  montaxes  de
circuítos  sinxelos  pneumáticos  ou
hidráulicos con compoñentes reais ou
mediante simulación.

2ª Avaliación. Simula   no  ordenador  montaxes  de
circuítos  pneumáticos  e  hidráulicos
sinxelos.

Prácticas de ordenador na aula-taller.

6 TEB6.1.1.  Identifica  os  cambios
tecnolóxicos máis importantes que se
produciron  ao  longo  da  historia  da
humanidade.

3ª Avaliación. Sinala  os  principais  cambios
tecnolóxicos  que  máis  repercutiron  na
historia da humanidade.

Probas escritas.
Actividade webquest.

TEB6.2.1. Analiza obxectos técnicos e
a  súa  relación  co  contorno,
interpretando a súa función histórica e
a evolución tecnolóxica.

3ª Avaliación. Analiza  de  xeito  básico  obxectos
técnicos, tendo en conta a súa influencia
no  contorno  na  época  na  que  foron
fabricados  e  a  súa  evolución  dende  o
punto de vista histórico.

Probas escritas.
Actividade webquest.

BLOQUE
ESTÁNDAR DE APRENDIZAXE

AVALIABLE
TEMPORIZACIÓN GRAO MÍNIMO DE CONSECUCIÓN

PROCEDEMENTOS E
INSTRUMENTOS DE AVALIACIÓN

TEB6.3.1.  Elabora  xuízos  de  valor
fronte  ao  desenvolvemento
tecnolóxico  a  partir  da  análise  de
obxectos,  relacionado  inventos  e
descubertas  co  contexto  en  que  se
desenvolven.

3ª Avaliación. Analiza de xeito básico a relación entre o
desenvolvemento  tecnolóxico  e  o
contexto histórico no que se produce.

Probas escritas.
Actividade webquest.

TEB6.3.2. Interpreta as modificacións
tecnolóxicas, económicas e sociais en
cada  período  histórico,  axudándose
de documentación escrita e dixital.

3ª Avaliación. Con  axuda  da  información  de  Internet
por  medio  dunha  actividade  tipo
webquest  interpreta  os  principais
cambios  tecnolóxicos,  económicos  e
sociais ao longo da historia.

Probas escritas.
Actividade webquest.

5. Metodoloxía

A metodoloxía varía en cada bloque de contidos. Na unidade de Electrónica as exposicións alternaranse con prácticas motivantes para o alumnado
como pode ser a montase dunha sumadora dixital.

Na unidade de Control e Robótica realizarán un proxecto de control electrónico seguindo todas as fases do método de proxectos e farán prácticas de
control por ordenador co programa S4A sobre placas de arduino uno.

Para abordar o bloque de Pneumática e Hidráulica alternaranse as exposicións coa simulación de circuítos pneumáticos por ordenador.

Nos bloques de Tecnoloxías da Información e da Comunicación e de Intalacións en vivendas tamén alternarase as exposicións con prácticas no
ordenador e de análise e de montaxe de circuítos e na Tecnoloxía e Sociedade a estratexia principal será a actividade tipo webquest centrada na
evolución da Tecnoloxía ao longo da historia.

6. Materiais e recursos didácticos

Para as prácticas e proxectos utilizaremos a aula-taller e os seus ordenadores.

7. Criterios sobre a avaliación, cualificación e promoción do alumnado

Páxina 13 de 23



Programación do Departamento de Tecnoloxía                                                                                                                                                                                              

A avaliación é continua e a porcentaxe de valoración de cada bloque é a seguinte:

Asimilación dos contidos e adquisición de competencias Actitude
90% 10%

- Probas escritas.
- Notas e observación diaria na clase.
- Planificacións individuais e de grupo.
- Fabricacións.
- Resolución de exercicios e prácticas.
- Manexo dos programas informáticos.

- Observación  diaria  na
clase.

A nota global calcularase a partir das notas obtidas nestes 2 bloques.

Para obter a nota do seu grupo de traballo no taller, o/a alumno/a deberá colaborar activamente co desenrolo dos proxectos.

O cumprimento das normas básicas de seguridade e hixiene, e de mantemento do material e ferramentas do taller son aspectos fundamentais para
superar a materia. No traballo no taller, se un alumno/a poñe de xeito intencionado en perigo a sua seguridade e/ou a dos seus compañeiros terá un
1 na avaliación.

A nota global das probas escritas debe ser superior a 3,5 para poder compensar cos outros procedementos e instrumentos de avaliación.

Ao longo do curso as porcentaxes de valoración das probas escritas e traballos prácticos serán postos en coñecemento dos alumnos previamente a
cada avaliación.

A nota final de xuño será a media aritmética das tres avaliacións. Para a avaliación da actitude teranse en conta os seguintes apartados:

Actitude
Esforzo e interese pola materia
Respecto polas normas de seguridade, mantemento e uso da aula-taller
Traballo en equipo
Asistencia e puntualidade

Finalmente a nota final de cada trimestre terá a seguinte composición :

 50% da nota final pertence ó Taller.

 66% da nota do Taller pertence as sesións  teóricas de cada proxecto, independentemente das sesión reais que se utilizaran na 
construción do proxecto. Asignarase un 10 a media feita polos 3 grupos con maior numero de horas teóricas de cada curso, e dicir a 
media de 6/9 grupos (2/3 cursos X 3 grupos). A partires de aí asignarase a nota correspondente a cada grupo. 

 33% da nota do Taller pertence a nota final de cada proxecto.
 Se un grupo rebasa as sesión máximas dun proxecto avisara o profesor para que o cualifique, sempre co proxecto, inda que non 

funcione, estea completamente montado a nivel estrutural.
 A nota máxima en ningún caso podera ser superior a un 10.

 25% da nota final pertence ó Caderno presentada polos alumnos cos exercicios propostos polo profesor. A non presentación de dito 
Caderno ou que estea incompleta, suporá o suspenso automático da materia nesa avaliación.

 25% da nota final pertence ó Exame teórico. Asignarase un 10 a media feita polas 3 persoas con maior nota de cada curso, e dicir a media
de 6/9 persoas (2/3 cursos X 3 persoas). A partires de ahí asignarase a nota correspondente a cada persoa. A nota máxima en ningún caso 
podera ser superior a un 10. Non existe unha nota mínima para facer media coas outras notas.

Observacións : O profesor reservase o dereito de variar as porcentaxes é a variar a nota final de cada rapaz, segundo o seu criterio.

8. Indicadores de logro para avaliar o proceso de ensino e a práctica docentes

Avaliación do proceso de ensino:

Para avaliar o proceso de ensino establecemos os seguintes indicadores de logro: 

ESTÁNDAR DE APRENDIZAXE AVALIABLE INDICADORES DE LOGRO

TEB1.1.1. Describe os elementos e os sistemas fundamentais que se
utilizan na comunicación con fíos e sen eles.

Relaciona  os  elementos  dos  sistemas  fundamentais  de  comunicación  alámbrica  e
inalámbrica e explica o seu funcionamento.

TEB1.1.2.  Describe  as  formas  de  conexión  na  comunicación  entre
dispositivos dixitais.

Describe  detalladamente  as  formas  de  conexión  na  comunicación  entre  dispositivos
dixitais.

TEB1.2.1.  Localiza,  intercambia  e  publica  información  a  través  de Busca, intercambia e pública información en Internet empregando diferentes servizos de

ESTÁNDAR DE APRENDIZAXE AVALIABLE INDICADORES DE LOGRO

internet empregando servizos de localización, comunicación intergrupal
e xestores de transmisión de son, imaxe e datos.

localización, comunicación intergrupal e xestores de transmisión de son, imaxe e datos.

TEB1.2.2.  Coñece  as  medidas  de  seguridade  aplicables  a  cada
situación de risco.

Aplica medidas de seguridade a todas as situacións de risco.

TEB1.3.1. Desenvolve un programa informático sinxelo para resolver
problemas, utilizando unha linguaxe de programación.

Desenvolve varios programas informáticos en linguaxe C.

TEB1.4.1.  Utiliza  o  computador  como  ferramenta  de  adquisición  e
interpretación de datos, e como realimentación doutros procesos cos
datos obtidos.

Utiliza  o  computador  en  diferentes  actividades  como  ferramenta  de  adquisición  e
interpretación de datos.

TEB2.1.1. Diferencia as instalacións típicas nunha vivenda. Recoñece as instalacións típicas de calquera  vivenda.

TEB2.1.2. Describe os elementos que compoñen as instalacións dunha
vivenda.

Identifica todos os elementos das instalacións dunha vivenda.

TEB2.2.1.  Interpreta e manexa simboloxía de instalacións eléctricas,
calefacción,  subministración  de  auga  e  saneamento,  aire
acondicionado e gas.

Identifica  e  manexa  a  simboloxía  dos  elementos  de  instalacións    eléctricas,  calefacción,
subministración de auga e saneamento, aire acondicionado e gas.

TEB2.2.2. Deseña con axuda de software unha instalación para unha
vivenda tipo con criterios de eficiencia enerxética. 

Deseña co computador unha instalación eléctrica para calquera vivenda.

TEB2.3.1. Realiza montaxes sinxelos e experimenta e analiza o seu
funcionamento.

Monta diferentes circuítos eléctricos  dunha instalación eléctrica en vivendas.

TEB2.4.1. Propón medidas de redución do consumo enerxético dunha
vivenda.

Elabora un plan completo de medidas de redución do consumo enerxético dunha vivenda.

TEB3.1.1. Describe o funcionamento dun circuíto electrónico formado
por compoñentes elementais.

Explica detalladamente o funcionamento de circuítos electrónicos básicos.

TEB3.1.2.  Explica as características  e  as  funcións de  compoñentes
básicos: resistor, condensador, díodo e transistor.

Relaciona todas as características  e as funcións do resistor, condesador, díodo e transistor.

TEB3.2.1. Emprega simuladores para o deseño e a análise de circuítos
analóxicos básicos, utilizando simboloxía axeitada.

Simula co computador circuítos analóxicos e interpreta o seu funcionamento.

TEB3.3.1.  Realiza  a  montaxe  de  circuítos  electrónicos  básicos
deseñados previamente. 

Deseña e monta nunha placa de proba circuítos analóxicos e dixitais. 

ESTÁNDAR DE APRENDIZAXE AVALIABLE INDICADORES DE LOGRO

TEB3.4.1. Realiza operacións lóxicas empregando a álxebra de Boole. Resolve exercicios de lóxica utilizando a álxebra de Boole.

TEB3.4.2. Relaciona formulacións lóxicas con procesos técnicos. Aplica a formulación lóxica en procesos técnicos.

TEB3.5.1.  Resolve  mediante  portas  lóxicas  problemas  tecnolóxicos
sinxelos.

Resolve con portas lóxicas minimizando co diagrama de Karnaugh problemas tecnolóxicos.

TEB4.1.1. Describe os compoñentes dos sistemas automáticos. Explica o funcionamento dos compoñentes dos sistemas automáticos.

TEB4.1.2.  Analiza o funcionamento de automatismos en dispositivos
técnicos habituais, diferenciando entre lazo aberto e pechado.

Analiza o funcionamento de automatismos en lazo aberto e pechado presentes en dispositivos
técnicos habituais.

TEB4.2.1. Representa e monta automatismos sinxelos. Deseña e fabrica automatismos sinxelos.

TEB4.3.1.  Desenvolve  un  programa  para  controlar  un  sistema
automático ou un robot que funcione de forma autónoma en función da
realimentación que recibe do contorno.

Desenvolve programas co software S4A ou similar para controlar un sistema automático ou un robot
que funcione de forma autónoma en función da información que recibe do exterior.

TEB5.1.1. Describe as principais aplicacións das tecnoloxías hidráulica
e pneumática.

Relaciona múltiples aplicacións das tecnoloxías hidráulica e pneumática.

TEB5.2.1.  Identifica e describe as características e o funcionamento
deste tipo de sistemas.

Identifica os elementos das tecnoloxías hidráulica e pneumática e describe o funcionamento de
sistemas nos que se usan ditas tecnoloxías.

TEB5.3.1. Emprega a simboloxía e a nomenclatura para representar
circuítos que resolvan un problema tecnolóxico.

Debuxa  esquemas  pneumáticos  ou  hidráulicos  que  resolvan  problemas  tecnolóxicos  e  nomea
perfectamente os seus elementos. 

TEB5.4.1.  Realiza  montaxes  de  circuítos  sinxelos  pneumáticos  ou
hidráulicos con compoñentes reais ou mediante simulación.

Simula  no ordenador montaxes de circuítos pneumáticos e hidráulicos.

TEB6.1.1. Identifica os cambios tecnolóxicos máis importantes que se
produciron ao longo da historia da humanidade.

Sinala os cambios tecnolóxicos que máis repercutiron na historia da humanidade.

TEB6.2.1.  Analiza  obxectos  técnicos  e  a  súa  relación  co  contorno,
interpretando a súa función histórica e a evolución tecnolóxica.

Analiza con detalle obxectos técnicos, tendo en conta a súa influencia no contorno na época na que
foron fabricados e a súa evolución dende o punto de vista histórico.

TEB6.3.1.  Elabora  xuízos  de  valor  fronte  ao  desenvolvemento
tecnolóxico  a  partir  da  análise  de  obxectos,  relacionado  inventos  e
descubertas co contexto en que se desenvolven.

Analiza con profundidade a relación entre o desenvolvemento tecnolóxico e o contexto histórico no
que se produce.

TEB6.3.2.  Interpreta  as  modificacións  tecnolóxicas,  económicas  e Con  axuda  da  información  de  Internet   por  medio  dunha  actividade  tipo  webquest  interpreta

ESTÁNDAR DE APRENDIZAXE AVALIABLE INDICADORES DE LOGRO

sociais  en  cada  período  histórico,  axudándose  de  documentación
escrita e dixital.

pormenorizadamente os  cambios tecnolóxicos, económicos e sociais ao longo da historia.

Avaliación da práctica docente:

ACTIVIDADE INDICADORES DE LOGRO

Planificación

• Planifica a práctica docente tendo en conta os estándares de aprendizaxe.
• Realiza a temporización tendo en conta as horas asignadas á materia e a duración dunha sesión de traballo.
• Selecciona e secuencia os contidos de maneira progresiva e tendo en conta os aspectos particulares de cada grupo.
• Planifica as clases de maneira aberta e flexible.
• Selecciona e elabora os materiais e recursos didácticos para desenvolver a práctica docente na aula-taller.
• Prepara o material e guións das prácticas e proxectos que se desenvolverán na aula-taller.
• Establece criterios, procedementos e instrumentos de avaliación correlacionados cos estándares de aprendizaxe
• Coordínase co profesorado do propio departamento e doutros departamentos.

Motivación do alumnado

• Dá a coñecer a planificación da práctica na aula-taller proporcionando unha visión de conxunto ao comezo de cada bloque de contidos
e de cada sesión de traballo.
• Establece canles de comunicación para que o diálogo sexa fluído dentro e fóra da aula-taller.
• Proporciona ao alumnado o apoio necesario durante o proceso de ensino-aprendizaxe.
• Desenvolve actividades de diversos tipos e características introducindo elementos novedosos.
• Fomenta un bo ambiente na aula-taller.
• Promove a participación activa do alumnado.
• Fai posible a realimentación na entrega e avaliación de prácticas e traballos.
• Relaciona os contidos, os proxectos e as actividades cos intereses do alumnado.
• Organiza a aula-taller para que o alumnado dispoña de espazo e recursos na realización de prácticas e proxectos.
• Evita a repetición de proxectos a fin de introducir elementos novedosos que motiven ao alumnado.

Traballo na aula-taller

• Utiliza exemplos na introdución de novos contidos.
• Resolve as dúbidas do alumnado .
• Utiliza diferentes soportes durante as sesións de traballo.
• Selecciona prácticas, proxectos e actividades en xeral que permitan alcanzar os estándares de aprendizaxe e a adquisición das 
competencias clave.

Avaliación do proceso de ensino-
aprendizaxe

• Realiza a avaliación inicial a fin de tomar as medidas individuais ou colectivas necesarias.
• Analiza os procesos e os resultados das prácticas, proxectos, exercicios probas e actividades en xeral.
• Establece medidas que permitan introducir melloras.
• Fai posible a realimentación na entrega e avaliación de prácticas e traballos indicando os aspectos nos que o alumnado pode e debe 
introducir melloras.

ACTIVIDADE INDICADORES DE LOGRO
• Proporciona indicacións durante a realización do traballo práctico na aula-taller.
• Supervisa de forma continua a resolución de exercicios e realización de tarefas que se desenvolven durante as sesións de traballo.
• Favorece os procesos de autoavaliación.
• Propón actividades complementarias para resolver problemas que xorden durante o proceso de ensino-aprendizaxe.
• Establece con claridade os criterios de avaliación e de puntuación.
• Informa ao alumnado dos resultados obtidos.

9. Organización das actividades de seguimento, recuperación e avaliación das materias pendentes

Por ser fin de etapa a Tecnoloxía en 4º de ESO non pode quedar pendente para o curso seguinte.

10. Deseño da avaliación inicial

Nas primeiras exposicións grazas á interacción co alumnado mediante preguntas orais poderemos coñecer os seus coñecementos previos e o nivel
inicial sobre os bloques de contidos que imos impartir e a información que obtengamos marcará o  nivel de partida de impartición da materia.

11. Medidas de atención á diversidade

Unha vez realizada a avaliación inicial  e  ante as dificultades individuais   ou grupais  detectadas poderase adecuar as agrupacións á hora do
desenvolvemento  dos proxectos e  das prácticas  en equipo,  graduar  o  nivel  de  dificultade de ditas  actividades e  prestar  unha atención máis
individualizada a aqueles alumnos/as que amosen máis carencias á hora de asimilación de contidos..

12. Elementos transversais

Dos elementos transversais que sinala o artigo 4 do Decreto 86/2015 do 25 de xuño no que se establece o currículo de ESO na materia de
tecnoloxía grazas á utilización da metodoloxía do método de proxectos nas súas diferentes fases traballaremos especialmente a comprensión
lectora, a expresión oral e escrita, as tecnoloxías da información e da comunicación, o emprendemento e a educación cívica. 

13. Actividades complementarias

Á espera de poder realizalas, xa que temos que concretar as datas coas empresas ou organismos, a actividade complementaria propostas son as
seguintes: 

• Visita  a Citröen (Zona franca de Vigo)   (unha  mañá).  Visita  directamente relacionada cos bloques de contidos  de control  e  robótica,
pneumátia e hidráulica e tecnoloxía e sociedade.

• Realización do obradoiro “A maxia  da Robótica”  organizado pola Fundación Barrié  e Igaciencia.  Actividade moi  ligada cos bloques de
contidos de Electrónica e de Control e Robótica.

14. Avaliación da propia programación

Realizarase a avaliación da programación nos seguintes períodos de tempo:

Mensualmente: Revisarase a temporización da programación así como a secuenciación e a profundidade dos contidos impartidos nos distintos
grupos, adaptando esta á diversidade do alumnado.
•
Ao final de cada trimestre: Revisarase a temporización da programación, a secuenciación e a profundidade dos contidos impartidos nos distintos
grupos, e o grado de cumprimento de obxectivos e de adquisición de competencias. Revisarase a programación e anotaranse as modificacións nas
actas do Departamento.
•
Ao final do curso: Revisarase a temporización da programación, a secuenciación e a profundidade dos contidos impartidos nos distintos grupos, e
o grado de cumprimento de obxectivos e de adquisición de competencias. Revisarase a programación e anotaranse as modificacións na memoria
final  do Departamento e teranse en conta para a programación do curso seguinte.

Metodoloxía e actividades no ensino a distancia

Actividades 

Poderase acceder a elas na Aula Virtual do CPI Manuel Suárez Marquier ou mediante o enlace :

https://www.edu.xunta.gal/centros/cpimanuelsuarez/aulavirtual/enrol/index.php?id=297

Metodoloxía (alumnado con
conectividade e sen

conectividade)

Desde o punto de vista metodolóxico, o ensino desta materia require que se realicen proxectos nos que se traballe en 
equipo para resolver problemas tecnolóxicos que permitan explorar e formalizar o deseño, a produción, a avaliación ou a 
mellora de produtos relevantes desde o punto de vista tecnolóxico e social. Trátase de aprender a identificar e a 
seleccionar solucións aos problemas técnicos, a realizar cálculos e estimacións, e a planificar a realización de actividades 
de deseño, de montaxe e de verificación das características dos prototipos, contextos de aprendizaxe nos que son 
importantes a iniciativa, a colaboración e o respecto polas normas de seguridade, e nos que as tecnoloxías da información 
e da comunicación son ferramentas imprescindibles para a busca de información, para a elaboración de documentos ou de
planos, para a realización de simulacións e de cálculos técnicos e económicos, e para a presentación ou a publicación de 
resultados. No ensino da tecnoloxía resulta adecuado, xa que logo, reflexionar e traballar en grupo procurando solucións a 
problemas nos que se poidan aplicar os coñecementos adquiridos, e buscar información adicional, se se require, para 
fomentar o espírito emprendedor.
Non se contempla a opción de que o alumno non teña conectividade xa que só precisase dun movil  con conexión a
internet (100% dos hogares teñen un o mais de un) para a descarga dos exercicios e o posterior envio dos resultados (pdf
ou foto) por esta mesma via a un correo electrónico facilitado polo profesor. No caso de exercicios que requiran programas
especificos, en coordinación ca dirección do centro, intentarase proveer a estes alumnos dos medios técnicos precisos
(ordenador e conexión a  internet).  No caso de que non fora  posible,  sustituirase  a  realización destas  prácticas  pola
realización  dus  test  de  coñecementos  nas  que  só  se  precisa  un  telefono mobil  con  conexión  a  internet  para  a  sua
realización e envio de resultados a un correo electrónico do profesor.

Materiais e recursos
Traballase co libro de Santillana da asignatura, cos apuntes dados polo profesor e cada alumno cos medios tecnolóxicos 
que ten na sua casa, ordenador, tablet ou telefono movil para a recepción dos documentos, realización das prácticas con 
programas específicos e o seu posterior envio.

Información ao alumnado e ás
familias

Empregase a páxina web do propio centro :
https://www.edu.xunta.gal/centros/cpimanuelsuarez/

a web da Aula Virtual do centro (Moodle) :
https://www.edu.xunta.gal/centros/cpimanuelsuarez/aulavirtual2/

a app da Aula Virtual do centro (Moodle) :
https://www.edu.xunta.gal/centros/cpimanuelsuarez/system/files/Manual_Moodle_Classic.pdf

e a app abalarMóbil :
https://www.edu.xunta.gal/espazoAbalar/es/noticia/abalarmobil

Publicidade Publicación obrigatoria na páxina web do centro.

